
M. le Président.- D'Sitzung ass op.

Huet d’'Regierung der Chamber iergend-
wellech Matdeelungen ze maachen?

(Négation)

1. Communications

Ech hunn der Chamber folgend Matdeelun-
gen ze maachen:

1) La liste des questions au Gouvernement
ainsi que des réponses a des questions est
déposée sur le bureau.

Les questions et les réponses sont publiées
au compte rendu.

2) Les projets de loi suivants ont été dé-
posés au Greffe de la Chambre des Députés:

1. 5876 - Projet de loi portant organisation
de l'enseignement supérieur - fixant les
modalités du cycle d’études d’ensei-
gnement supérieur aboutissant a la déli-
vrance du brevet de technicien supérieur;
- fixant les modalités d’implantation de
formations d’enseignement supérieur ou de
création de filiales ou d’établissements
privés ou publics sur le territoire du Grand-
Duché de Luxembourg; - modifiant la loi
modifiée du 4 septembre 1990 portant
réforme de I'enseignement secondaire
technique et de la formation professionnelle
continue; - abrogeant la loi du 14 aoGt 1976
déterminant les conditions de création
d’établissements privés d’enseignement
supérieur

Dépobt: Monsieur Francgois Biltgen, Ministre
de la Culture, de I'Enseignement supérieur
et de la Recherche, le 28.04.2008

2. 5877 - Projet de loi relative a la respon-
sabilité environnementale en ce qui con-
cerne la prévention et la réparation des
dommages environnementaux

Dépot: Monsieur Lucien Lux, Ministre de
I'Environnement, le 28.04.2008.

3) Par lettre du 22 avril 2008 Monsieur le
Député Alexandre Krieps a informé le Pré-
sident de la Chambre qu'il désire interpeller
le Gouvernement au sujet de la recherche
sur les cellules souches.

2. 5875 - Proposition de loi

a) réinstaurant Pautomatisme
d’indexation des salaires,
traitements, pensions et
rentes

b) réinstaurant Pindexation
des prestations familiales et
du forfait éducation et

c) instaurant Pindexation au-
tomatique du boni pour en-
fant et de ce fait 1) abrogeant
les articles 1¢r et 3 de la loi
du 27 juin 2006 adaptant cer-
taines modalités d’applica-
tion de IPéchelle mobile des
salaires et des traitements;
2) modifiant a) Particle 11 de
la loi modifiée du 22 juin 1963
fixant le régime des traite-
ments des fonctionnaires de
I’Etat, la loi modifiée du 27
mai 1975 portant générali-
sation de IPéchelle mobile des
salaires et des traitements;
b) Particle 10 de la loi mo-
difiée du 20 juin 1977 ayant
pour objet: 1) d’instituer le
contrdole médical systéma-
tique des femmes enceintes
et des enfants en bas age; c)
de modifier la législation
existante en matiére d’alloca-
tions de naissance; d) P’ar-
ticle 4 de la loi modifiée du 30
avril 1980 portant création
d’une allocation de maternité;
e) Particle 4 de la loi modifiée
du 19 juin 1985 concernant
les allocations familiales et
portant création de la caisse
nationale des prestations fa-
miliales; f) Particle 3 de la loi
modifiée du 14 juillet 1986
concernant la création d’une
allocation de rentrée sco-
laire; g) Particle 6 de la loi
modifiée du 1€ aoat 1988 por-
tant création d’une allocation
d’éducation; h) P’article 8 de
la loi du 12 février 1999 por-
tant création d’un congé pa-
rental et d’un congé pour
raisons familiales; i) I'article
3 de la loi du 28 juin 2002 por-
tant création d’un forfait édu-
cation; j) la loi du 21 dé-
cembre 2007 relative a la bo-
nification d’impots pour en-
fants

Déclaration de recevabilité

An hirer Réunioun vum 24. Abréll huet d’Pre-
sidentekonferenz virgeschloen, fir d’Propo-
sition de loi iwwert den Index fir recevabel
ze erklaren. Dés Proposition de loi gouf den
22. Abréll vum honorabelen Har Gibéryen
déposéiert.

Ass d’'Chamber domat averstanen?
(Assentiment)
Dann ass et esou décidéiert.

Dir Dammen an Dir Haren, mir kommen elo
zum éischte Punkt vun eisem Ordre du jour
vun haut de Métteg. Et ass d’Diskussioun
vum Projet de loi 5788, eng Direktiv iwwert
d’Informatioun an d’Consultatioun vun den

Aarbechter. D'Riedezait ass nom Basis-
modell festgeluecht an d’Wuert huet elo de
Rapporteur, den honorabelen Har Marc
Spautz. Har Rapporteur, wann ech gelift.

3. 5788 - Projet de loi portant:
1. transposition de la direc-
tive 2002/14/CE du Parlement
Européen et du Conseil éta-
blissant un cadre général re-
latif a information et la con-
sultation des travailleurs
dans la Communauté euro-
péenne; 2. modification du
chapitre IV du titre premier
du livre 1V du Code du travail

Rapport de la Commission du Travail
et de 'Emploi

M. Marc Spautz (CSV), rapporteur.-
Har President, Kolleeginnen a Kolleegen,
mat deem Gesetz, dat haut hei virlait, setze
mir d’EU-Direktiv 2002/14 an nationaalt
Recht ém. Glaichzaiteg notze mir d'Ge-
leeénheet, den Artikel 411-1 am Code du
travail betreffend d’'Wahle vun de Personal-
delegatiounen ofzeénneren.

De Projet de loi gouf de 4. Oktober 2007
vum Minister Frangois Biltgen deponéiert.
De Projet ass vun de Beruffschamberen
aviséiert ginn: de 7. November vun der
Chambre des Fonctionnaires; de 14.
November vun der Privatbeamtekummer;
vun den Handwierker den 20. November a
vun der Chambre de Commerce den 11.
Dezember 2007. Déi héich Kierperschaft
huet hiren Avis den 29. Januar 2008
eraginn.

An der Sitzung vum 13. November huet
d’Aarbechts- a Beschaftegungskommis-
sioun mech zum Rapporteur vun désem
Projet bestémmt. Em wat geet et elo an
deem Projet de loi?

Et geet ém d’Emsetzung vun der EU-Di-
rektiv 2002/14, an den europdesche Sozial-
kreeser och ,Vilvoorde“-Direktiv genannt.
Den Ursprong vun déser Direktiv geet zréck
op den europawaiten Ofbau vun e puer
dausend Aarbechtsplaze beim Automobil-
konzern Renault. Deemools waren eleng um
Standuert Vilvoorde am flamesche Brabant
3.000 Aarbechtsplaze vun déser Betribs-
schléissung betraff.

Laut Artikel 136 vum Traité dréit et sech ém
déi sozial Responsabilitéit vun der euro-
paescher Communautéit an deenen een-
zelnen Nationalstate betreffend de Sozial-
dialog. Well awer deemools bei Renault kee
Sozialdialog stattfonnt huet, hunn déi
jeeweileg européesch Institutiounen zwou
Direktiven op den Instanzewee bruecht:
éischtens eng iwwert d’'Grénnung vun den
europdesche Betribsréit an zweetens déi
vun der Informatioun a Consultatioun vun
den Travailleuren.

Et ass de Prinzip vun déser Direktiv, dee mir
mam Gesetz vun haut émsetzen.

Op nationalem Plang war dése Prinzip
schonn am Projet 5615 verankert. Aller-
déngs huet déi massiv erhuewe Kritik den
Aarbechtsminister a senger Weisheet dozou
beweegt, de Projet 5615 zréczezéien an
den neie Projet de loi 5788, deen elo virlait,
op den Instanzewee ze bréngen.

Har President, Kolleeginnen a Kolleegen,
d’EU-Direktiv iwwerléisst den nationale
Lanner verschidden Approché fir d'Direktiv
émzesetzen.

An enger éischter Phas war d’lddi hei zu
Létzebuerg, dés Kompetenzen, wéi d’Direk-
tiv se virgesait, un déi bestehend Comités
mixtes ze iwwerdroen an d’Asetze vun
engem Comité mixte vun 150 op 50 Be-
schaftegt erofzesetzen. Domadder hatten
hei am Land ronn 500 Betriber e Comité
mixte kritt. Betriber, déi bis dato keen esou
Organ haten.

Am Laf vun den Tripartitesverhandlungen
2005, wou eent vun de Resultater och
d’Schafung vum Statut unique war - e Projet,
dee jo uschléissend am Kader vun déser
Enceinte zur Diskussioun an Ofstémmung
gestallt gétt -, gouf ofgemaach, d'Zuele be-

treffend d’Asetze vun Delegatiounen a
Comités mixtes net ze &nneren an d’'Seuilé
bei 15 fir d'Delegatioun an 150 fir de Comité
mixte einstweilen emol bestoen ze loossen.

Doropshi koum eng nei Philosophie iwwert
d’Emsetzung zustanen. An all Betriber
iwwer 150 Beschaftegt schreiwe mir d’Attri-
butioune vun déser Direktiv an d’Comités-
mixtes-Gesetz an. An deene Betriber
téschent 15 an 149 Leit erhalen d’Dele-
gatiounen dés Kompetenzen. Doriwwer
eraus gétt och d'Vertraulechkeetsklausel
betreffend déi Donnéeén, déi een als
Member vun deene jeeweilege Gremié kritt,
verstaerkt.

Ee vun de Problemer war d’Definitioun, wat
fir Dokumenter énnert d’Confidentialitéit
falen a wat fir eng net.

Schlussendlech gétt mat désem Projet de
loi en Uerteel vum 18. Juni 2004 vun eiser
Cour constitutionnelle émgesat, betreffend
déi diskriminatoresch Situatioun am Zesum-
menhang vun den Ausschusswahlen a ver-
schiddene Betriber. Bis elo konnte beispills-
weis d’Privatbeamte bei de Gemengen net
mat wiele goen. Si goufe weder bei de
Fonctionnairen nach bei den Aarbechter
berlcksichtegt. Och dése Punkt gétt elo
ofgeadnnert, ma do kommen ech méi spéit
nach drop zréck.

Kolleeginnen a Kolleegen, an hirem Avis
vum Projet de loi sinn d’Beruffschamberen
alleguerte positiv. D'Chambre des Fonc-
tionnaires begréisst de Projet an erénnert
glaichzaiteg drun, dass si do net betraff
sinn.

D’Privatbeamtechamber begréisst, dass elo
an alle Betriber iwwer 15 Beschaftegt
d’Personal deementspriechend informéiert
gétt an dass de Punkt vun der Confidentia-
litéitsprozedur gekléert gétt. Doriwwer eraus
ass d'CEPL frou, dass kee Privatbeamte méi
ka beim Auslbe vu sengem passiven an
aktive Wahlrecht an engem Betrib diskri-
minéiert ginn.

D’Handwierkerchamber begréisst aus-
drécklech d’Emsetzung vun déser Direktiv
an ass frou, dass keen neit zousatzlecht
Gremium geschafe gétt. Si gesinn dat
Ganzt am Kader vun enger administrativer
Simplificatioun.

D'Chambre de Commerce kritiséiert e puer
kleng Punkten, well dés Emsetzung e bésse
méi wéit geet weéi d’Direktiv et virgesait, be-
gréisst awer glaichzéaiteg an der Optik vun
der Simplification administrative, dass keen
neit zouséatzlecht Gremium geschafe gétt.
Doriwwer eraus ass d'Chambre de
Commerce och frou, dass d'Diskrimi-
néierung betreffend d’aktiivt an d’passiivt
Wahlrecht an den Delegatiounen opge-
huewe gétt.

Och déi héich Kierperschaft, de Statsrot,
schwatzt sech fir déi nei Philosophie vum
Projet fir dés Prozeduren an alle Betriber ab
15 Leit aus.

De Statsrot huet verschidde Remarqué ge-
maach betreffend d’Numérotatioun inner-
halb dem Code du travail an och betreffend
d’Formuléierungen, deene mir an der Kom-
missioun gréisstendeels Rechnung gedroen
hunn.

De Projet geséit also elo a sengem éischten
Artikel vir, dass an all Betrib mat 15 Be-
schaftegten, egal wat fir eng Form vun Ak-
tivitéit de Betrib huet an egal énner wat fir
eng juristesch Form de Betrib falt, Dele-
gatiounswabhle stattfannen. Do spillt och de
Statut vun de Beschéftegten, sief et Aar-
bechter oder Privatbeamten, keng Roll.

Mam Gesetz iwwert de Statut unique, dee jo
duerno op der Dagesuerdnung steet, géllt
dat jo automatesch fir all Salarié.

Den Artikel 2 vun désem Gesetz an duerno
den Artikel 414-4 vum Code du travail leeé
fest, dass de Betribschef d’Delegatioun
iwwert d’Situatioun, déi wirtschaftlech a
sozial Lag wéi och d’Perspektiven am Betrib
regelméisseg informéiere muss. Wann
d’Firma als Aktiégesellschaft konstituéiert
ass, muss d’Delegatioun eemol am Joer
schréftlech iwwert déi finanziell Situatioun
informéiert ginn, nodeems de Comité mixte,
wann et dann esou een an engem Betrib
gétt, d’Chiffere virgeluecht kritt huet.

Den Artikel 3 leet eng kloer Positioun be-
treffend de Secret professionnel fest.

Kolleeginnen a Kolleegen, dést waren - an e
puer kuerze Wierder - d’Haaptpunkte vun
désem Gesetz.

Har President, ech soen lech Merci a ginn
och den Accord vun der CSV-Fraktioun.

Plusieurs voix.- Tres bien!

M. le Président .- Merci, Har Spautz.
Ech denken, dass d’Fraktiounen alleguerten
d’Konklusioune vum honorabelen Har
Spautz suivéieren. Ech wéll em Merci soen
am Numm vun lech alleguerte fir sdin ex-
zellente Rapport an da komme mer och zur
Ofstémmung iwwert de Projet de loi.

Une voix.- Trés bien!

Vote sur I’ensemble du projet de loi et
dispense du second vote constitutionnel

M. le Président.- De Projet de loi
5788 ass eestémmeg ugeholl mat 55 Jo-
Stémmen.

Ont voté oui: Mme Sylvie Andrich-Duval, M.
Lucien Clement, Mmes Christine Doerner,
Marie-Josée Frank, MM. Marcel Glesener,
Norbert Haupert, Ali Kaes, Paul-Henri
Meyers, Laurent Mosar, Marcel Oberweis,
Gilles Roth, Patrick Santer, Marcel Sauber
(par Mme Sylvie Andrich-Duval), Jean-Paul
Schaaf, Marco Schank, Marc Spautz, Fred
Sunnen, Lucien Thiel, Lucien Weiler et
Michel Wolter;

MM. Marc Angel (par M. Roger Negri), Alex
Bodry, John Castegnaro, Mme Claudia
Dall’Agnol, M. Fernand Diederich (par M.
Romain Schneider), Mme Lydie Err (par M.
Roland Schreiner), MM. Ben Fayot, Jean-
Pierre Klein (par Mme Claudia Dall’Agnol),
Mme Lydia Mutsch (par M. Alex Bodry),
MM. Roger Negri, Jos Scheuer, Romain
Schneider, Roland Schreiner et Mme Vera
Spautz;

MM. Eugene Berger, Xavier Bettel, Mme
Anne Brasseur, M. Fernand Etgen (par M.
Xavier Bettel), Mme Colette Flesch, MM.
Charles Goerens, Paul Helminger (par M.
Carlo Wagner), Alexandre Krieps, Claude
Meisch et Carlo Wagner;

MM. Claude Adam, Francgois Bausch, Félix
Braz, Camille Gira, Jean Huss, Henri Kox et
Mme Viviane Loschetter;

MM.  Gast Gibéryen,
Henckes et Robert Mehlen;

M. Aly Jaerling.

Jacques-Yves

Gétt d'Chamber d’Dispens vum zweete Vote
constitutionnel?

(Assentiment)
Dann ass et esou décidéiert.

Dir Dammen an Dir Haren, mir kommen elo
zum eigentleche Plat de résistance vun haut
de Métteg: de Projet de loi 5750 iwwert den
Eenheetsstatut. Et si bis elo ageschriwwen:
déi Hare Kaes, Krieps, Castegnaro,
d’Madame Loschetter, déi Hare Gibéryen,
Jaerling, Thiel, Meisch, Clement a Spautz.

D’'Wuert huet elo den éischte vun den zwee
Corapporteure vum Projet de loi, den hono-
rabelen Har Marcel Glesener. Har Glesener,
Dir hutt d’'Wuert.

4. 5750 - Projet de loi portant
introduction d’un statut
unique pour les salariés du
secteur privé et modifiant: 1.
le Code du travail; 2. le Code
des assurances sociales; 3. la
loi modifiée du 8 juin 1999 re-
lative aux régimes complé-
mentaires de pension; 4. la loi
modifiée du 4 avril 1924 por-
tant création de chambres
professionnelles a base élec-
tive; 5. le chapitre VI du Titre
1 de la loi modifiée du 7 mars
1980 sur PPorganisation judi-
ciaire; 6. la loi modifiée du 4
décembre 1967 concernant
Pimpot sur le revenu; 7. la loi
modifiée du 22 juin 1963
fixant le régime des traite-
ments des fonctionnaires de
PEtat

Rapport commun de la Commission du
Travail et de ’Emploi et de la Commis-
sion de la Santé et de la Sécurité sociale

M. Marcel Glesener (CSV), rappor-
teur.- Merci, Har President. Har President,
Kolleeginnen a Kolleegen, ier ech op de
Gesetzestext ze schwétze kommen, wéll
ech awer enger Rei vu Kolleeginnen a

Kolleege Merci soen, déi wesentlech dozou
baigedroen hunn, datt mer de Métteg dése
Projet kénnen an der Chamber diskutéieren,
un éischter Stell mengem Kolleeg Romain
Schneider, Corapporteur vum Gesetz. Mir
hunn an enger kollegialer Zesummenaar-
becht dése Rapport konzipéiert a mir
wéerten och an darselwechter Aart a Weis
haut de Métteg der Chamber dee Projet de
loi, dee mer no laange Réuniounen an der
Kommissioun zu engem Ofschloss bruecht
hunn, hei presentéieren.

Da géif ech als Zweet der Kopresidentin aus
der Gesondheets- a sozialpolitescher
Kommissioun, der Madame Lydia Mutsch,
Merci soen. Mir zwee hu probéiert, wahrend
deenen zwielef Sétzungen zu engem gudde
Resultat ze kommen, an ech mengen,
opgrond vun all deenen Diskussiounen ass
eis dat och gelongen.

Da wéll ech och de Membere vun der
Kommissioun vun alle Fraktiounen, wéi se
do vertruede waren, Merci soe fir hir kons-
truktiv, objektiv Mataarbecht an Zesummen-
aarbecht.

Ech wéll och net vergiessen, deenen zwee
zoustdnnege Ministeren, dem Francois
Biltgen an dem Mars Di Bartolomeo, ze-
summe mat hire Mataarbechter - an ech
kommen nach op hir Aarbecht zréck -,
Merci ze soe fir hir Kollaboratioun an der
Kommissioun, wou mer et faerdeg bruecht
hunn, zesummen - an ech soen dat och
nach duerno - zu enger ganzer Rei vun
Amendementer ze kommen, fir fir all déi
divergent Meenungen, déi sech am Laf vun
deene Wochen a Méint, wou mer zesumme-
souzen, presentéiert hunn, e Komproméss
ze fannen.

Also nach eng Kéier: villmools Merci, Dir
Hare Ministeren! Dir hutt eis och an der
Kommissioun vill gehollef, an dat net
eréischt, wéi de Projet déposéiert war, mé&
och scho laang virdru ware mir als
Chamberskommissioune mat agebonnen
an déi ganz Diskussioune beim Ofschloss
an nom Ofschloss vun der Tripartite.

Schlussendlech e Merci un d’Mataar-
bechter aus de Fraktiounen an och aus dem
Parlament, déi eis effektiv wesentlech
gehollef hunn, dee Rapport, deen lech
virlait an deen en déckt Buch ginn ass, ze
redigéieren an ze konzipéieren.

Merci fir all déi Mataarbecht an oft divergent
Meenunge vun de Beruffschamberen alle-
guerten an och dem Statsrot, déi awer vill
dozou baigedroen hunn, datt mer haut e
gudde Gesetzesprojet kénnen diskutéieren.

Har President, Kolleeginnen a Kolleegen,
als jonk Sozialpolitiker respektiv Gewerk-
schaftler hate mer viru méi wéi 30 Joer en
Dram. Mir wollten déi sensibel Enner-
scheeder téschent Aarbechter a Beamten
am Aarbechts- a Sozialrecht ofschafen. Mir
wollten eng Gléichstellung vun deenen
zwee Statuten erreechen. Mir wollten eng
Grondlag bilden, fir de soziale Fridden hei
zu Létzebuerg oprechtzeerhalen.

Haut schléisse mer dee laange Wee, dee
mer no 1960 ageleet hunn an dee wierklech
eng Jorhonnertreform bedeit, mat deem elo
virleiende Projet iwwert de Statut unique of.

D'Verwierklechung vum Eenheetsstatut ass
vun alle politesche Parteien, ob se an der
Oppositioun waren, ob se an der Regierung
waren, gewollt virugedriwwe ginn. Den
Eenheetsstatut ass vun engem groussen
Deel vun de Gewerkschaften a Patronats-
organisatioune verlaangt a konkret begleet
ginn. Hei war och d’Emstrukturéierung vun
zwou grousse Gewerkschafte Viraus-
setzung.

Erlaabt mer, némmen ee Beispill ze nennen,
fir dat ze dokumentéieren. 1979 ass et zur
Grénnung vum OGB-L komm, an am
selwechte Joer waren et dréi LCGB-Manda-
tairen, déi fir d’éischt an d’Privatbeamte-
chamber gewielt gi sinn. Dat sinn Evéne-
menter, déi déi Entwécklung, déi laang
Entwécklung wierklech pragen a charakte-
riséieren.

E wesentlechen Impuls awer ass vun der
Stolkris am Joer 1980 ausgaangen. Aar-
bechter a Beamte sinn zu enger Risiko- a
Solidargemeinschaft zesummegewuess. De
Modell Létzebuerg, d'Tripartite ass ent-
stanen; d'Schafung vum Conseil éco-
nomique et social, dat ware wichteg Daten
an dar Entwécklung, déi, wéi gesot, 1960
ageleet ginn ass.

Markant Gesetzer op dem Wee vum Een-
heetsstatut waren zum Beispill am Aar-
bechtsrecht d’'Urlaubsgesetz vum 22. Abréll
1966, zéng Joer méi spéit d'Gesetz iwwert
d’Feierdeeg, an dann e wesentlechen
Aspekt an dar Entwécklung, e Meilesteen,
dat war d'Gesetz iwwert den Aarbechts-
vertrag vum 24. Mee 1989.

An ech wéll emol eng Kéier déi Minister be-
luewegend erwé&hnen an och d’Parlament.

De President war deemools de Rapporteur
vun deem Gesetz.

Une voix.- Trés bien!

M. Marcel Glesener (CSV), rap-
porteur.- Da weider op deem Wee koumen
d’PAN-Gesetz 1999 an d’'Kollektivvertrags-
gesetz vun 2004. Dat sinn also markant
Etappen op deem Wee, wat d’Aarbechts-
recht betréfft. Ech sinn iwwerzeegt, de
Corapporteur Romain Schneider waert dat
ernimmen, wat d’Entwécklung vum Sozial-
recht betréfft.

Har President, Kolleeginnen a Kolleegen, an
dar Entwécklung waren awer nach net all
Ennerscheeder téschent Aarbechter a
Beamten aus der Welt geschaaft. D'Tri-
partite vum Oktober 2005 bis zum Abréll
2006 huet sech op d’Ofschafung vun de
leschten Ennerscheeder téschent Aar-
bechter a Beamte géeenegt. Un der Politik
war et, déi Efforten an engem Gesetzestext
émzesetzen.

Et sollt sech erweisen, datt dat net einfach
war. Et huet effektiv u konkreten Texter ge-
feelt. Virun allem hat ee sech op grouss
Prinzipié géeenegt, an duerfir hu missen
Inhalter an téschent de Sozialpartner Kom-
promésser gesicht ginn, a Kompromésser
sinn och fonnt ginn.

D’'Verhandlunge mat de Sozialpartner waren
net einfach fir déi zoustdnneg Ministeren,
déi den Optrag haten, aus deem Accord e
Gesetzestext ze maachen.

Ech wéll och duerfir am Numm vun eiser
Kommissioun ausdrécklech d’Aarbecht vun
deenen zwee Ministere Biltgen an Di
Bartolomeo beluewegend erwahnen. Et war
net einfach, fir effektiv déi €nnerschiddlech
Meenungen op ee gemeinsamen Nenner ze
bréngen. Net méi spéit wéi virun e puer
Deeg huet een nach gespuert, datt eng
ganz Rei vu Bedenken nach net aus der
Welt geschafe gi sinn.

Mé& déi zwee Ministeren hunn och de Wee
gesicht an d’'Chamber, a laang - wéi ech
scho gesot hunn - ier de Projet déposéiert
war, hu se sech concertéiert mat de poli-
tesche Responsabelen an der zou-
stanneger Chamberskommissioun.

Ech wéll och ofschléissend soen, déi zwee
Ministeren an hir Aarbecht hu kee Momper
gebraucht, si hunn eegestdnneg guitt
reageéiert a si hunn effektiv, an dat muss ech
soen, déi schwéier Aufgab zu engem posi-
tiven a gudden Enn bruecht. Hinnen e
spezielle Merci!

Dat huet dozou gefouert, datt den 3. August
2007 e Projet de loi, net wéi en elo virlait, ma
e Projet de loi an der Chamber déposéiert
ginn ass. Kontrovers Avisé vun de Beruffs-
chambere waren d’'Folleg dovun. De Stats-
rot huet eng ganz Rei ganz kritesch Bemier-
kunge gemaach. Hien huet och net ge-
spuert un enger Rei vun Oppositions for-
melles, an dat an zwee Avisen.

Déi zoustanneg Chamberskommissioun
huet de Summer mat der Regierung an
zwielef Sétzunge probéiert, déi divergent
Meenungen op een Nenner ze bréngen, an
zesumme mat deenen zwee Ministeren hu
mer 46 Amendementer ofgeschloss. Dat war
d’Resultat vun de Chambersaarbechten, wat
och bedeit, datt effektiv eis Chambers-
kommissiounen hir Responsabilitéit voll
iwwerholl hunn an am Kader vun deene 46
Amendementer wesentlech dozou bai-
gedroen hunn, datt ee Gesetzesprojet konnt
koordinéiert ofgeschloss ginn, deen dann de
24. Abréll vun deenen zoustannege
Chamberskommissiounen eestémmeg bei
véier Enthalungen ugeholl ginn ass.

Ech mengen, als Chamber hu mer eng
exemplaresch parlamentaresch Aarbecht
gemaach. Ech wier frou, wann dat och an
der Offentlechkeet e bésse méi géif zum
Ausdrock kommen. Et war net némmen
d’Regierung, déi zoustanneg war fir deen
elo virleiende Projet, ma och der Chamber
hir Kommissioune mat all hire Memberen,
déi wesentlech dozou baigedroen hunn,
datt mer haut dee gudde Gesetzesprojet
kénnen zur Ofstémmung bréngen. Duerfir
nach eng Kéier villmools Merci un all
d’Memberen, déi an dar Kommissioun
derbéai waren!

Une voix.- Trés bien!

M. Marcel Glesener (CSV), rap-
porteur.- Har President, Kolleeginnen a
Kolleegen, ech ginn elo ganz kuerz op déi
wesentlech Neierungen, wat d’Aarbechts-
recht betréfft, um Projet an. Den Detail fannt
Der an engem émfaassende schréftleche
Bericht, dee mer zesummegestallt hunn, de
Romain Schneider an ech selwer. Erlaabt
mer also, némme ganz kuerz op e puer
wesentlech Punkten anzegoen.

Dat eent, wat d’Aarbechtsrecht betréfft, dat
ass d’Lounfortzahlung. Fir d’éischte Kéier



